
----------------------------------------------------------------------------------------------------------------------------- 

  
 

Հիմք ընդունելով Հայաստանի Հանրապետության հարկային օրենսգրքի 

443.5-րդ հոդվածի 2-րդ մասը` Հայաստանի Հանրապետության կառավարությունը           

ո ր ո շ ու մ    է. 

1. Սահմանել՝  

1) օտարերկրյա պետությունների (տարածքների) իրավասու մարմիններին 

ֆինանսական հաշիվների մասին տեղեկության փոխանցման կարգը՝ համաձայն N 1 

հավելվածի. 

2) հարկային մարմնի կողմից օտարերկրյա պետությունների (տարածքների) 

իրավասու մարմիններից ֆինանսական հաշիվների մասին տեղեկության ստացման 

կարգը՝ համաձայն N 2 հավելվածի. 

3) փոխանցված ֆինանսական հաշիվների մասին տեղեկությունների պահպա-

նության պահանջները՝ համաձայն N 3 հավելվածի։ 

2. Ուժը կորցրած ճանաչել Հայաստանի Հանրապետության կառավարության 

2025 թվականի հունիսի 5-ի «Օտարերկրյա պետությունների (տարածքների) իրա-

վասու մարմիններին ֆինանսական հաշիվների մասին տեղեկության փոխանցման, 

հարկային մարմնի կողմից այդպիսի իրավասու մարմիններից տեղեկության ստաց-

ման կարգերը, ինչպես նաև փոխանցված ֆինանսական հաշիվների մասին տեղե-

կությունների պահպանության պահանջները սահմանելու մասին» N 718-Ն որոշումը: 

3. Սույն որոշումն ուժի մեջ է մտնում պաշտոնական հրապարակման օրվան 

հաջորդող տասներորդ օրը։ 

